He rauemi aromatawai ā-roto Pūtaiao 1.5B v1 mō te Paerewa Paetae 91723
TĀ TE ĀKONGA WHĀRANGI

He Rauemi Aromatawai ā-roto – KUA MŌNEHU
Paerewa Paetae Pūtaiao 91723: Te whakaatu māramatanga ki ētahi āhuatanga e pā ana ki a Ranginui
Te Kaupapa Ako: Pūtaiao 1.5B v1
Te Ingoa o te Rauemi: Ko Pōunga, ko Rā Kūtia
Whiwhinga: 4
Tohutohu mā te Ākonga
Te Horopaki 
Ko tāu mahi i konei he whakaputa i tētahi whakaaturanga rorohiko e whakaahuangia ai te āraitanga Rā
, āraitanga Marama
 hoki, otirā, e whakamāramahia ai ngā āhuatanga ōrite, āhuatanga rerekē hoki o aua momo āraitanga e rua nei.  

Me kohikohi e koe ētahi whakaahua, hoahoa rānei, me tuhi hoki e koe ētahi pitopito kōrero hei whakamārama i ngā āhuatanga o te āraitanga Rā, āraitanga Marama hoki.  Kātahi koe ka āta whakatakoto i ngā whakaahua, ngā hoahoa me ngā kōrero hei whakaaturanga rorohiko.  

Ka aromatawaingia koe i runga i tō whakamahi i te reo matatini o te pūtaiao hei whakamārama i ngā hononga mokowā e pāpā mai ana ki a Papatūānuku, ki te Marama, ki a Tamanuiterā anō hoki, e āraia ai te Rā me te Marama i ētahi wā, ā, i ētahi wāhi hoki.  

Hei Mahi

1 Me tā, me hanga, me kohi rānei e koe ētahi whakaahua, hoahoa, hanganga tauira rānei mō te āraitanga, arā, mō te take e āraia ai te Rā i ētahi wā, i ētahi wāhi hoki, otirā, ko te Marama kē i ētahi wā, wāhi kē atu hoki.  

Kia reo Māori ngā hoahoa.  

2 Hei ō tuhinga me whakamārama e koe ngā āhuatanga pēnei i ēnei e whai ake nei:

· Ko ngā āhua e rua o te Rā, o te Marama rānei tērā e kitea, arā, ko tērā o te āraitanga pū, ā, ko tērā o te āraitanga pahara me ngā take e pērā ai aua āhua.
· Ko ngā hononga mokowā o Papatūānuku, o te Marama, o Tamanuiterā hoki, (arā, te wāhi o tēnā, o tēnā i roto i te ātea) i ngā momo āraitanga e rua, me te hāngai ki te āhua o te Rā, o te Marama rānei.
· Ko ngā āhuatanga e kitea ai te āraitanga pū o te Marama.
· Ko te pēhea o te matapae i te wā me te wāhi e kitea ai te āraitanga Rā, te āraitanga Marama rānei ā ngā rā kei te heke.
3 Me āta whakatakoto e koe ngā hoahoa, ngā whakaahua, ngā hanganga tauira rānei me ngā pitopito kōrero ki te rorohiko.  

4 Kia mahara ki te tāpiri kōrero mō ngā puna kōrero, arā, ngā tohutoro i torona rā e koe.

Kuputaka
āraitanga Marama – lunar eclipse (pōunga rānei)

āraitanga pū – total eclipse

āraitanga pahara – partial eclipse

āraitanga Rā – solar eclipse (Rā kūtia rānei)

āhua – appearance, form, shape

hanganga tauira – physical model

hoahoa – diagram

hononga mokowā – spatial relationship

matapae – predict

whakaahua – picture/photo

� Kua kīia hoki ko te ‘Rā kūtia’.


� Kua kīia hoki ko te ‘pōunga’.

